
				এই পাতাটির মুদ্রণ সংশোধন করা প্রয়োজন। 
জগৎ শেঠ ৷ ” oé.
বণিকৃগণও জগৎশেঠের সহিত সম্বন্ধ স্থাপন করিয়াছিলেন। ফলতঃ নবাবের রাজ্যে যাহারা অর্থের সম্বন্ধ করিতেন, তাহাদিগকেই শেঠদিগের আশ্ৰয় লইতে হইত। অন্যান্য বৈদেশিক বণিকৃগণের সহিত শেঠদিগের সম্বন্ধ হইলেও, ংরেজেরাই তাঁহাদের সহিত ঘনিষ্ঠরূপে সম্বন্ধ হন। যদিও অনেক সময়ে ইংরেজ ও শেঠদিগের মধ্যে কোন কোন বিষয়ের ཕམ་སྟེ་ཊ། হইত, এবং ইংরেজের চতুরতাক্রমে শেঠদিগের কোন কোন প্ৰস্তাবে সম্মত হইতেন না, তথাপি নবাব দরবারে তঁহাদের ক্ষমতা অপরিসীম জানিয়া তাহারা তাহদের সহিত সম্বন্ধ গাঢ়তর করিয়া তুলেন। অন্যান্য বণিকগণ র্তাহাদের সহিত সম্বন্ধ রাখিলেও ইংরেজের ক্ৰমে ক্রমে সকলকে অতিক্ৰম করিয়া শেঠদিগের সহিত আপনাদের সম্বন্ধ গাঢ়তর করিয়া তুলেন। ক্রমে এই বিষয় বিস্তৃতভাবে আলোচিত হইবে।
পূর্বে উল্লিখিত হইয়াছে যে, মহারাষ্ট্রীয়দিগের সহিত যুদ্ধে বিশ্বাসঘাতকতা করায় আফগান সেনাপতি সমসেরখা ও সর্দার খ্যা পদচ্যুত হইয়াছিল। ইহারা বিহার প্রদেশে গমন করিয়া আপনাদিগের আধিপত্য বিস্তারে প্রবৃত্ত হয়। বিহারের সহকারী শাসনকৰ্ত্ত জৈনুদ্দীন আহম্মদ এই সকল দুৰ্দ্ধৰ্ষ আফগানকে নানা প্রকারে বশীভুত করিতে সচেষ্ট হন। কারণ, মহারাষ্ট্ৰীয় আক্রমণে বঙ্গরাজ্য উৎপীড়িত হওয়ায় তিনি নব শক্ৰ সৃষ্টির অভিলাষী হন নাই। যদিও আফগানগণ জৈনুদ্দীনের সহিত মৌখিক সদ্ভাব রক্ষা করিয়াছিল, তথাপি তাহারা মনে মনে বিহার প্রদেশ করতলগত করিতে প্ৰয়াসী হয়। জৈনুদ্দীন তাহাদিগকে স্বীয় দরবারে আহবান করিলে তাহারা তথায় উপস্থিত হয়, এবং সহসা তাহাকে আক্রমণ করিয়া হত্যা করে। র্তাহার পিতা ও আলিবর্দির জ্যেষ্ঠ ভ্রাতা হাজী আহম্মদ আফগানগণের হস্তে নিপতিত হইয়া যার পর নাই নিৰ্য্যাতিত হইয়া প্ৰাণত্যাগ করিতে ৰাধ্য হন। আফগানগণ পাটনা অধিকার করিয়া জৈনুদীিনের পরিবারবর্গের 'অবমাননার একশেষ করে। পাটনার অনেক স্থানে তাহারা লুণ্ঠনাদি করিতে প্ৰবৃত্ত হয়। তাঁহাদের অত্যাচারে পাটনাবাসিগণ অত্যন্ত উত্ত্যক্ত হইয়া উঠে। তাহারা আপনাদিগের ধন সম্পত্তি ও মানসন্ত্রম রক্ষা করিবার জন্য যারপর নাই ব্যাকুল হইয়া পড়ে। তাঁহাদের শাসনকৰ্ত্তার মৃত্যুতে দেশমধ্যে

